
Tristura 

Anjel Lertxundi 

Oporrak bukatuta, lanari ekinda, eguna laburtuta, argia ahulduta, hotzak abisua emanda, natura horiztatzen hasitaÉ Udazkenak, maldan behera doan zernahi dekadentek bezala, berarekin dakar tristuraren gonbitea. 

Françoise Sagan-ek, ordea, gaztetasunarekin lotu zuen tristura. «Asperduraren eta plazeraren obsesioak eragiten didan sentimendu honi izena jartzea lortu dut, tristura izen eder serioa». Bonjour, tristesse nobelako lehen hitzak dira. Saganek hemezortzi urte zituen liburua argitaratu ziotenean; bi milioi ale saldu zituen frantsesez soilik. Diruz lepo, famaz lepo, artegatasunaz lepo, idazten segitu zuen. Whiskya eta kokaina egin zituen bidelagun.Hamasei bat urte nituen liburua irakurri nuenean. Gogoan dut eguna, ez urte sasoia. Udazken minean utzi zidan barrena.Miseria gorrian hil da Sagan. Eta udazkenean. Bonsoir, tristesse. 

